
ᑕᓪᓗᕈᑎᐅᑉ ᐊᐅᔪᐃᑦᑐᖓᓂ ᖃᐅᔨᓴᕐᓂᖅ 2001-2008: 
ᓱᓇᓂᒃ ᐃᓕᓯᒪᓕᖅᐱᑕ? 

 
• ᐊᐅᔪᐃᑦᑑᑉ ᐊᐅᓐᓂᖅᑐᑎᒋᓂᖓ ᐃᒪᐃᑦᑑᕗᖅ 14,010 ᑭᓚᒦᑕᑦ2, ᐊᖏᑎᒋᓂᖓ ᐃᒪᐃᑦᑑᓪᓗᓂ 3980 

ᑭᓚᒦᑕᑦ3, ᐊᒻᒪ ᐃᔾᔪᓂᖅᐹᖓ ᐃᒪᐃᑦᑑᓪᓗᓂ 880ᒦᑕ. ᑕᒪᕐᒥᒃ ᐊᐅᑦᑐᒥᓂᐅᑉᐸᑦ 
ᖁᕝᕙᐹᓪᓕᑎᑦᑎᒐᔭᖅᐳᖅ ᓯᓚᕐᔪᐊᕐᒥ ᐃᒪᕐᒥᒃ 10ᒥᓕᒦᑕ.ᓂᒃ 

• 4%-ᖓ ᐊᐅᔪᐃᑦᑑᑉ ᐃᓚᖓᑕ ᐊᑦᑐᐊᕗᖅ ᐃᑭᕐᒧᑦ ᐊᒻᒪ ᐱᖃᓗᔭᓕᕙᑦᑐᓂ 
• ᐊᐅᔪᐃᑦᑑᑉ ᐊᐅᓐᓂᖅᑐᑎᒋᓂᖓ ᒥᑭᓪᓕᕚᓪᓕᓚᐅᖅᐳᖅ ᐃᒫᑎᒋ 332 ᑭᓚᒦᑕᑦ2 (2.4%) ᐊᑯᓐᓂᖓᓐᓂ 

1960 ᐊᒻᒪ 2000. 
• ᐊᖏᓂᖅᐹᖅ ᐊᐅᔪᐃᑦᑑᑉ ᐅᖓᕙᖅᐹᓕᕐᓂᖓ ᑕᐃᒪᐃᑎᑕᐅᓚᐅᖅᐳᖅ ᓂᒋᐊᑕ ᐱᖓᓐᓇᖅᐸᓯᐊᓄᑦ 

ᐊᐅᔪᐃᑦᑑᑉ, ᐊᒻᒪ ᐊᖏᔪᓄᑦ ᐊᓂᖓᔪᓄᑦ ᐊᐅᔪᐃᑦᑐᓄᑦ ᐃᑭᕐᒨᖓᔪᓄᑦ, ᐅᖓᕙᖅᐹᓪᓕᖅᑐᒥᓂᐅᓯᒪᔪᖅ 
1.3 ᑭᓚᒦᑕᓂᒃ. 

• ᐅᐊᓐᓇᖓᑕ ᐱᖓᓐᓇᖅᐸᓯᐊᓃᑦᑐᖅ ᐃᓚᖓ ᐊᐅᔪᐃᑦᑑᑉ ᖃᓪᓕᕚᓪᓕᐊᔪᑦᑎᒥᓂᐅᓯᒪᕗᖅ ᐊᑯᓐᓂᖓᓐᓂ 
1960 ᐊᒻᒪ 2000 ᐊᒻᒪ ᓱᓕ ᒪᓕᑉᐸᓪᓕᐊᑐᐃᓐᓇᕆᐊᖃᖅᑐᓂ ᓯᓚᐅᑉ ᓂᓪᓚᐸᓪᓕᐊᓂᕆᓚᐅᖅᓯᒪᔭᖓᓂᒃ 
ᓯᕐᒥᖃᕕᔾᔪᐊᑲᐃᓐᓇᓱᖓᖅᑎᓪᓗᒍ. 

• ᐊᐳᑎᐅᑉ ᓄᐊᑉᐊᓪᓕᐊᑎᒋᓯᒪᓂᖓ ᐊᐅᔪᐃᑦᑐᒥ ᒥᑭᓪᓕᕚᓪᓕᓪᓗᐊᑲᓪᓚᒃᓯᒪᕗᖅ ᑭᖑᓂᖓᓂ 1989, 
ᓴᓂᐊᓐᓂ 1963-89 ᐅᑭᐅᑦ. ᑕᒪᓐᓇ ᑕᐃᒪᐃᑎᑕᐅᔫᔮᖅᐳᖅ ᓯᑯᖃᕐᓂᖅᓴᐅᕙᓕᕐᓂᖓᓄᑦ ᐅᐊᓐᓇᒥ 
ᐊᐅᒃᑲᕐᓂᐅᑉ ᐊᓂᒍᓕᖅᑎᓪᓗᒍ ᐊᐅᔭᖅ ᐊᒻᒪ ᐅᑭᐊᒃᓵᕋᑖᒃᑯᑦ, ᐊᒻᒪ ᐊᓄᕆᖃᓐᖏᓂᖅᓴᐅᕙᓕᕐᓂᖓᓄᑦ 
ᐊᐅᔪᐃᑦᑐᒨᖅᑲᖅᑐᒥᒃ. 

• ᑕᐃᓐᓇ ᐊᐅᔪᐃᑦᑐᖅ ᒥᑭᓪᓕᕚᓪᓕᓚᐅᖅᐳᖅ ᓱᑲᓐᓂᖅᓴᐅᓪᓗᓂ ᑭᖑᓂᖓᓂ 1987 ᐊᓯᕈᕐᓂᖓᓄᑦ 
ᐊᓄᕆᖓᑕ ᐅᖅᑰᓂᖅᓴᐅᕙᓕᖅᑐᓂ ᐊᓄᕆᖓ ᐅᑭᐅᖅᑕᖅᑐᒥ ᕿᑭᖅᑕᓅᖅᐸᓪᓕᐊᔪᖅ ᓄᓇᕐᔪᐊᖓᓂᑦl 
ᓄᐊᑦ ᐊᒥᐅᕆᑲᐅᑉ ᐊᐅᔭᒃᑯᑦ. ᑕᒪᓐᓇ ᐱᓕᐅᒥᔾᔭᐅᓚᐅᖅᐳᖅ ᐊᐅᔭᒃᑯᑦ ᐊᐅᑉᐸᓪᓕᐊᖃᑦᑕᓂᕐᒧᑦ. 

• ᑲᑎᒃᓱᒍ ᒥᑭᓪᓕᕚᓪᓕᕐᓂᖅ ᖄᖓᑕ ᐊᐅᑉᐸᓪᓕᐊᓂᖓᓄᑦ ᐊᒻᒪ ᑰᓐᓂᕐᒧᑦ ᐊᑯᓐᓂᖓᓐᓂ 1963 ᐊᒻᒪ 
2000 ᖃᓂᒋᔮᓃᓚᐅᖅᐳᖅ 59 ᑭᓚᒦᑕᑦ3. 

• ᐊᕐᕌᒍᑕᒫᑦ ᓯᓚᓗᖃᑦᑕᕐᓂᖅ ᖃᓐᓂᖃᑦᑕᓂᕐᓗ ᑕᐃᒫᒃᓴᐃᓐᓇᓕᓕᖅᑎᓯᒪᔪᖅ ᐊᐅᔪᐃᑦᑐᓕᒫᕐᒥ (1980-
2006) ᖃᓂᒋᔮᓃᓚᐅᖅᐳᖅ 200ᒥᓕᒦᑕ ᐊᕐᕌᒍᑕᒫᑦ; ᐊᖏᑎᒋᓂᖃᒐᔪᑦᑐᒥᒃ, 
ᐊᐅᑉᐸᓪᓕᐊᑎᒋᓂᖃᓲᖑᕗᖅ ᖃᓂᕆᔮᓂ 720 ᒥᓕᒦᑕ ᐃᒥᕐᒥᒃ ᐊᕐᕌᒍᑕᒫᑦ, ᖃᓂᒋᔭᖓᓃᑦᑐᑦ 90 
ᒥᓕᒦᑕᑦ ᐊᐳᑎᒨᖅᑲᖅᓯᒪᓪᓗᓂ ᐊᒻᒪ ᖁᐊᒃᑲᓂᖅᓯᒪᓪᓗᓂ. ᐃᓚᖓ ᐃᓚᓐᖓᐅᑎᓪᓗᓂ ᑰᓐᓂᖓᓄᑦ. 

• 2000-ᒥᑦ 2004-ᒧᑦ, ᐊᐅᓐᓇᒐᔪᑉᐸᓚᐅᖅᐳᖅ 42-ᓄᑦ ᐅᓪᓗᓄᑦ ᐊᕐᕌᒍᑕᒫᑦ. ᐊᐅᓐᓇᖅᓴᓂᖅᐹᖑᖑᓪᓗᓂ 
35-ᓄᑦ ᐅᓪᓗᓄᑦ 2004-ᒥ ᐊᒻᒪ 52-ᓄᑦ ᐅᓪᓗᓄᑦ 2001-ᒥ. 

• ᑲᓇᓐᓇᖅᐸᓯᒃ ᐃᓚᖓ ᐊᐅᔪᐃᑦᑑᑉ ᑭᓂᕆᓲᖑᕗᖅ ᐊᖏᔪᒃᑯᑦ ᓱᑲᑦᑐᒥᒃ ᑰᑦᑐᒃᑯᑦ (ᑎᑭᐅᔪᖅ 300ᒦᑕᓄᑦ 
ᐊᕐᕌᒍᖅ-1) ᐊᓂᖓᔪᒃᑯᑦ ᐊᐅᔪᐃᑦᑐᒃᒃᑯᑦ ᐃᑭᕐᒨᖓᔪᒃᑯᑦ, ᑕᐅᕙᓐᓇᓕ ᐱᖓᓐᓇᖅᐸᓯᒃ ᐃᓚᖓ 
ᑭᓂᕆᑎᓪᓗᒍ ᓱᒃᑲᐃᑦᑐᒥᒃ ᑰᑦᑐᓂ (< 30 ᒦᑕᐃᑦ ᐊᕐᕌᒍᖅ-1) ᓯᕐᒥᒃᑯᑦ ᓄᓇᒨᖓᔪᒃᑯᑦ. 

• ᐊᑯᓐᓂᖓᓐᓂ 1960 ᐊᒻᒪ 1999 ᖃᓂᒋᔮᓃᑦᑐᖅ 21 ᑭᓚᒦᑕᑦ3 ᓯᕐᒥᖅ ᐃᓚᓐᖓᐅᑎᓚᐅᖅᐳᖅ 
ᐊᐅᔪᐃᑦᑐᕐᒥᑦ ᐱᖃᓗᔭᓕᓂᖓᓄᑦ. ᐊᕝᕙᑲᓴᖓ ᑖᒃᓱᒪ ᐱᐅᓪᓱ ᐊᐅᔪᐃᑦᑐᒦᓐᓇᐅᓪᓗᓂ. ᑕᐃᒪᐃᓐᓂᖓᓄᑦ, 
25-30%--ᒥᒃ ᒥᑭᓪᓕᕚᓪᓕᖓ ᐊᐅᔪᐃᑦᑑᑉ ᑕᐃᒪᐃᓚᐅᖅᐳᖅ ᐱᖃᓗᔭᓕᓂᖓᓄᑦ. 

• ᓵᓪᓕᕙᓪᓕᐊᕗᖅ ᑕᒪᕐᒥᒃ ᓂᒋᐊᑕ ᑲᓇᓐᓇᖅᐸᓯᐊ ᐃᓚᖓ ᐊᐅᔪᐃᑦᑑᑉ, ᐊᒻᒪ ᐳᒃᑭᓂᖅᓴᐅᓂᖏᑦ ᑕᒪᐃᓐᓂ 
ᐱᒻᒪᕆᐅᔪᓂ ᑭᓂᕆᔪᓂ ᓴᓂᕋᔭᖏᓐᓂ. ᒫᓐᓇᒫᒃᑯᑦ ᐊᓯᕈᕐᓂᐅᓯᒪᔪᑦ ᐊᐅᔪᐃᑦᑑᑉ ᑰᑦᑎᒋᓂᖏᓐᓄᑦ 
ᐊᑦᑐᖅᓯᖃᖅᑑᔮᖅᐳᑦ ᐊᓂᖓᔪᑦ ᐊᐅᔪᐃᑦᑐᑦ ᐃᔾᔪᑎᒋᓂᖏᑕ ᐊᓯᕈᕐᓂᖏᓐᓂᒃ. 

• ᐃᔾᔪᑎᑉᐸᓪᓕᐊᓂᖅᑕᖃᖅᐳᖅ 1200ᒦᑕ ᖁᕝᕙᓯᑎᒋᓂᖃᖅᑑᓐᓂ ᒪᕐᕉᓐᓂ ᓴᓂᕋᔭᖏᓐᓂ ᐅᐊᓐᓇᖓᓂ 
ᐱᖓᓐᓇᖅᐸᓯᐊᑕ ᐊᐅᔪᐃᑦᑑᑉ ᐊᒻᒪ ᑕᐃᒪᐃᑎᑕᐅᑐᐃᓐᓇᕆᐊᖃᖅᓱᑎᒃ ᑎᓯᑦᑎᐸᓪᓕᐊᓂᖓᓄᑦ ᓯᕐᒥᐅᑉ 
ᑕᒪᑐᒪᓂ ᑕᐃᒪᐃᑎᑕᐅᓪᓗᓂ ᒫᓐᓇᒫᒃᑯᑦ ᑎᑭᐅᑎᕙᓪᓕᐊᓯᒪᓂᖓᓄᑦ ᓯᕐᒥᖃᕕᔾᔪᐊᑲᐃᓐᓇᓱᖓᖅᑎᓪᓗᒍ 
ᓂᓪᓚᐸᓪᓕᐊᓂᐅᓯᒪᔪᖅ ᐊᐅᔪᐃᑦᑑᑉ ᑐᓐᖓᕕᖓᓂ. 

• ᐊᖏᔪᒥᒃ ᐊᕐᕌᒍᑕᒫᑦ ᐊᔾᔨᒌᑦᑎᐊᖏᓐᓂᖃᖃᑦᑕᖅᐳᖅ ᐃᔾᔪᑎᒋᓂᖓ ᐊᒻᒪ ᑎᓯᑎᒋᓂᖓ ᐊᐳᑎᐅᑉ 
ᐊᐅᔪᐃᑦᑐᒥ ᐊᓂᒍᖅᑎᓪᓗᒍ ᐊᐅᓐᓇᕐᓂᖅ. ᑕᒪᒃᑯᐊ ᐊᑦᑐᐊᕗᑦ ᓯᓚᒧᑦ ᐊᓯᕈᖅᑎᑕᐅᕙᑦᑐᒧᑦ ᐊᐳᑎᐅᑉ 
ᑎᓯᑎᒋᓂᖓᓄᑦ ᐊᒻᒪ ᐱᔭᕆᐊᖅᑐᕈᑕᐅᑐᐃᓐᓇᕆᐊᖃᖅᑐᓂ ᓇᓗᓇᐃᖅᓯᓇᓱᓐᓂᕐᒧᑦ ᓯᕐᒥᐅᑉ ᖁᕝᕙᓯᑦᑐᒥ 
ᐊᓯᕈᖅᑕᕐᓂᖓᓄᑦ ᐆᑦᑐᖅᑕᐅᕙᑦᑐᒧᑦ ᖃᖓᑕᔫᓄᑦ ᐅᕝᕙᓘᓐᓃᑦ ᓯᓚᑦᑕᐃᓇᕐᒦᑦᑐᓄᑦ ᖁᕝᕙᓯᓐᓂᕐᒥᒃ 
ᖃᐅᔨᓴᐅᑎᓄᑦ ᐱᔾᔪᑎᖃᖅᑐᑦ ᐊᓯᕉᑕᐅᔪᓂᒃ ᐊᐅᔪᐃᑦᑑᑉ ᐊᖏᑎᒋᓂᖓᓄᑦ. 


